
  Abontarifo de MONATO kaj La Jaro


  Post la landonomo sekvas la valutokodo, kaj poste 5 sumoj. La unua sumo estas la surfaca abontarifo de MONATO, la dua sumo estas la aera abontarifo de MONATO, la tria sumo estas la abontarifo de la retaj versioj de MONATO, la kvara sumo estas la tarifo de la agendo kaj enciklopedieto LA JARO sendita daklase (malrapide) kaj la kvina sumo estas tiu de LA JARO sendita unuaklase (rapide).

  
Lando de la paganto     
                          MONATO                LA JARO          
                    surface  aere   rete  2a kl. 1a klaso

Argentino       EUR     29     34    17         6      9
Aŭstralio       AUD     87     92    52,20      9,50  15
Aŭstrio         EUR     53     59    30         6      9
Belgio          EUR     53     65    30         6      9
Bosnio-Herc.    EUR     29     35    17         6      9 
Brazilo         EUR     29     34    17         6      9
Britio          GBP     46     50    26,40      5      8  
Bulgario        EUR     29     35    17         6      9
Ĉeĥio           EUR     43     49    24         6      9
Danio           DKK    399    425   225        45     67
Estonio         EUR     34     40    20         6      9
Finnlando       EUR     53     59    30         6      9
Francio         EUR     53     57    30         6      9
Germanio        EUR     53     59    30         6      9
Grekio          EUR     53     57    30         6      9
Hispanio        EUR     53     57    30         6      9
Hungario        HUF  10200  12000  6000      1800   2700 
Irlando         EUR     53     57    30         6      9
Islando         EUR     53     59    30         6      9
Israelo         EUR     47     52    26,40      6      9
Italio          EUR     53     59    30         6      9
Japanio         JPY   7980   8500  4788       860   1200
Kanado          CAD     78     84    46,80      9     14
Kipro           EUR     43     49    24         6      9
Koreio          EUR     47     52    26,40      6      9
Kostariko       EUR     29     35    17         6      9
Kroatio         EUR     34     40    20         6      9
Latvio          EUR     34     40    20         6      9 
Litovio         EUR     34     40    20         6      9
Luksemburgo     EUR     53     57    30         6      9
Malto           EUR     43     49    24         6      9
Nederlando      EUR     53     59    30         6      9
Norvegio        NOK    430    480   258        48     72
Nov-Zelando     NZD    105    111    63        11,50  18
Pollando        PLN    144    170    85        25     38
Portugalio      EUR     47     51    26,40      6      9
Rusio           EUR     29     34    17         6      9
Serbio          EUR     29     35    17         6      9
Slovakio        EUR     34     40    20         6      9
Slovenio        EUR     43     49    24         6      9
Sud-Afriko      EUR     47     42    26,40      6      9
Svedio          SEK    499    543   299,40     56     85
Svislando       CHF     82     88    49,20      9     14
Usono           USD     78     82    46,80      8     13



  Aliaj landoj: Petu la tarifon de la landa peranto, aŭ, se tiu ne ekzistas, de la eldonejo: Flandra Esperanto-Ligo, Frankrijklei 140, B-2000 Antwerpen. Telefono +32 32 34 34 00; Retpoŝto financo@fel.esperanto.be


  Personoj loĝantaj en ŝtatoj kun malforta ekonomio kaj kiuj ŝatus aboni al MONATO, sed ne povas pro financaj problemoj, povas peti subvencion de la Abonhelpa Fonduso de MONATO.


  Rabatoj: Por trijara abono ekzistas rabato de 5 %; por kvinjara abono de 10 %.


  Kiel pagi vian abonon?


  Rekte al la eldonejo ...


  • Per via FEL-konto.

  • Per UEA-konto al la konto fela-x de Flandra Esperanto-Ligo.

  • El Eŭropo al IBAN-konto de Flandra Esperanto-Ligo, BE66 0000 2653 3843 (BIC-kodo BPOTBEB1), Bpost, 1000 Brussel.

  • Per Visa (sed ne Visa Electron) aŭ Mastercard. Sendu la numeron, la 3 ciferojn de la kreditkarta kromnumero kaj la validodaton letere al Flandra Esperanto-Ligo, Frankrijklei 140, B-2000 Antwerpen, skajpe al gerdjac aŭ rete en vortoj, ne ciferoj, al financo@fel.esperanto.be.

  • Per PayPal al konto financo@fel.esperanto.be.

  • Per bankĉeko tratita je belga banko en eŭroj. Aldonu 15 eŭrojn pro la bankkostoj. Bv. noti, ke personaj ĉekoj ne plu estas akceptataj en Belgio.


  aŭ pere de peranto ...


  • Aŭstra: Leopold Patek, Martinstr. 104/38, 3400 Klosterneuburg. Pĉk. 7 127 744. Reto: aon.913548977@aon.at.

  • Belga: Vlaamse Esperantobond, Frankrijklei 140, 2000 Antwerpen (IBAN BE66 0000 2653 3843 - BIC BPOTBEB1). Reto: financo@fel.esperanto.be.

  • Bosnia kaj hercegovina: Esperanto-Ligo, Kralja Tvrtka 19 (Pf. 452), 71000 Sarajevo. Konto: 338-900-220-635-2698 Reto: info@esperanto.ba.

  • Brazila: Brazila Esperanto-Ligo, SDS Ed. Venâncio III Sala 301/303, Brasília - DISTRITO FEDERAL 70393-90. Reto: bel-abonservo@esperanto.org.br.

  • Brita: Viv O'Dunne, Esperanto-Asocio de Britio, Esperanto House, Station Road, Barlaston, Stoke-on-Trent, ST12 9DE, Britio. Reto: eab@esperanto-gb.org.

  • Ĉeĥa: Pavel Polnický, Na Vinici 110/10, 290 01 Poděbrady, tel. 325 615 651. Konto: Postovní sporitelna n-ro 231 798 902/0300 Reto: polnicky@quick.cz.

  • Dana: Revuservo de DEA, Arne Casper, Bryggervangen 70, 4. Tv., DK-2100 København Oe. Tel.: +45 39 20 63 48. Poŝtel.: +45 21 40 84 87. Reto: arnecasper@dbmail.dk.

  • Estona: Ahto Siimson, Kastani vk.12-11, Paikuse alev, Pärnu maakond, EE-86602. Reto: ahto.siimson@esperanto.ee.

  • Finna: Päivi Saarinen, Esperanto-Asocio de Finnlando, Siltasaarenkatu 15 C 65, FI-00530 Helsinki, Finnlando. Reto: eafoficejo@esperanto.fi.

  • Franca: Unuiĝo Franca por Esperanto, 4 bis, rue de la Cerisaie, F-75004 Paris (IBAN FR76 4255 9000 0941 0200 1388 731 BI CCOPFRPPXXX). Reto: info@esperanto-france.org.

  • Germana:Esperanto-Buchversand Dr. Wolfgang Schwanzer, Pfarrer-Seeger-Str. 9, D-55129 Mainz. Reto: wolfgang.schwanzer@esperanto.de.

  • Hispana: Kataluna Esperanto-Asocio, Apartat 1008, E-08204 Sabadell (Caixa d'Enginyers, 3025 0001 15 1433398158; IBAN ES54 3025 0001 1514 3339 8158). Reto: v.sole@esperanto.cat.

  • Hungara: HEA, HU-1146 Budapest, Thököly út 58-60. II/209. Poŝtkest-adreso: HU-1368 Budapest, Pf. 193. Telefonnumeroj: 36/70/932-7465, 36/70/932-7464. Reto: hungario@gmail.com, www.esperantohea.hu.

  • Irlanda: Esperanto-Asocio de Irlando, 9 Templeogue Wood, Dublin 6W. Reto: noviresp@eircom.net.

  • Islanda: Islanda Esperanto-Federacio, Pósthólf 1081, IS-101 Reykjavík. Reto: esperant@ismennt.is.

  • Itala: Itala Esperanto-Federacio, Via Villoresi 38, I-20143 Milano (pĉk.: 37312204). Reto: feisegreteria@esperanto.it.

  • Japana: Japana Esperanto-Instituto, Wasedamati 12-3, Sinzyuku-ku, Tokio 162-0042. esperanto@jei.or.jp.

  • Kanada: Kanada Esperanto-Asocio, p/a Yves Bellefeuille, kasisto, 2372 Haddington, Ottawa, Ontario K1H 8J4. Reto: yan@storm.ca.

  • Korea: Korea Esperanto-Asocio Gangbyeon hansin core B/D, 1601 ho, 350 Mapo-dong Mapo-gu, Seoul 121-703. Reto: kea@saluton.net.

  • Kostarika: Hugo Mora, Apartado 606-1250, Escazú. Reto: miaumiau@ice.co.cr

  • Kroata: Kroata Esperantista Unuiĝo, Sveti Duh 130, HR-10000 Zagreb. Reto: marija.belosevic@zg.t-com.hr.

  • Latva: Margarita Zelve, str. Rupniecibas 35-13, Riga, LV-1045, Latvio. Tel.: +371 6407174. Reto: Margarita@rsu.lv.

  • Litova: Laimius Strażnickas, LEA, a.k. 178, LT-01003 Vilnius-C, Litovio. Reto: laimiuslt@gmail.com.

  • Luksemburga: LEA, 1 rue de Kehlen, 8394 Olm (pĉk.: CCPLULL IBAN LU50 1111 0089 3612 0000). Reto: wickler.albert@gmx.net.

  • Norvega: Eldonejo Esperanto A/S, Olaf Schous vei 18, 0572 Oslo 5. Reto: inform@esperanto.no.

  • Nov-Zelanda: David Dewar, PO Box 35-849 Browns Bay, Auckland 0753. Reto: gddewar@ihug.co.nz.

  • Pola: Danuta Leyk, ul. Miedzyborska 117 m 8, PL-04-013 Warszawa, konto 06-1020-1156-0000-7102-0036-6328 ĉe PKO BP XV O/Wwa. Reto: dankal@epf.pl.

  • Portugala: Portugala Esperanto-Asocio, R. Dr. Joao Couto 6, r/c A, P-1500-239 Lisboa. Reto: portugala@esperanto.web.pt.

  • Ruslandaj:

  ••• Halina R. Gorecka, RUS-236039 Kaliningrad, ab. ja. 1248, Ruslando. Reto: sezonoj@gazinter.net.

  ••• Mikaelo Ĉertilov, Titova, 6-24, RU-606211 Liskovo, Nijhegorodskaja obl., Rusio. Tel.: (929)0452654. Banko: "Raiffeisen bank", konto N.: 40817810801000989447. Reto: mikaelo.che@gmail.com.

  • Serba: Zoran Čirić, Branka Miljkoviča 14, 18000 Niš, tel. +381-18-522 582, poŝtel. +381-63-7200 616. Reto: zciric@eunet.rs.

  • Slovaka: Stano Marček, Zvolenská 15/11, SK-3601 Martin. Reto: stano.marcek@gmail.com.

  • Slovenaj:

  ••• Višnja Branković, Via Parini 5, I-34129 Trieste. Reto: visnja.brankovic@os.htnet.hr.

  ••• Kroata Esperantista Unuiĝo, Sveti Duh 130, HR-10000 Zagreb. Reto: marija.belosevic@zg.t-com.hr.

  • Sud-Afrika: Colin Beckford, C2 Plaza Hill, 3 Bower Road, Wynberg, 7800. Reto: cbeckford@telkomsa.net.

  • Sveda:Sveda Esperanto-Federacio, c/o Leif Holmlund, Kagevägen 40B, LGH 1303, S-931 38 Skelleftea. Reto: leif.holmlund@telia.com.

  • Svisa: Christoph Scheidegger, Im Schleedorn 6, CH-4224 Nenzlingen, ĝirkonto 40-52 612-7 Basel. Reto: ch_scheidegger@bluewin.ch.

  • Usona: ELNA, P.O. Box 1129, El Cerrito, CA 94530. Tel.: +1 510 653 0998, Fakso: +1 510 653 1468. Reto: elna@esperanto-usa.org

  


  Kolofono de la magazino MONATO


  MONATO, internacia magazino sendependa pri politiko, ekonomio kaj kulturo en la internacia lingvo Esperanto; fondinto: Stefan Maul; 35a jarkolekto; aperas principe la 15an de ĉiu monato, escepte de aŭgusto; abontarifo varias laŭlande.

  

  MONATO havas 126 korespondantojn kun kunlaborkontrakto en 43 landoj kaj abonantojn en 68 landoj; ; aperas nur originale en Esperanto verkitaj artikoloj (ne tradukoj); ekzistas kaseda kaj komputila versioj de MONATO por blinduloj, mendu ilin pagante 15,40 EUR al UEA, konto robm-b.

  La enhavo de la artikoloj ne nepre kongruas kun la opinio de l' eldonejo; artikoloj el MONATO povas esti libere kopiitaj aŭ tradukitaj por nekomercaj celoj, se oni mencias la fonton.

  

  eldonejo:

  Flandra Esperanto-Ligo, Frankrijklei 140, 2000 Antwerpen, Belgio; telefono: + 32 3 234 34 00, Skype: fel-monato; retpoŝto: eldonejo@monato.net; valida anonctarifo: n-ro 9; kompostita, presita kaj vinktita en la eldonejo.

  

  reta versio: www.monato.net

  sociaj retejoj:

  • Twitter: @FEL_Antverpeno

  • Facebook: http://eo-eo.facebook.com/revuo.Monato

  • Ipernity: http://flandra_esperanto-ligo.ipernity.com

  

  ĉefredaktoro:

  Paul Gubbins, 3 Arden Court, Mossley, CW12 3JH Congleton, Cheshire, Britio. Rete: chefredaktoro@monato.net.


  reviziantoj:

  Hèctor Alòs i Font, Edmund Grimley Evans, Jens S. Larsen, Rob Moerbeek, Brian Moon, Anna kaj Mati Pentus, Alexander Shlafer.

  

  redakcia sekretario:

  Paul Peeraerts.

  

  grafiko:

  Ferriol Macip Bonet (papera kaj PDF-versioj), Paul Peeraerts (aliaj versioj).

  

  redaktoroj:

  • Arto: Claude Nourmont-Moon, 2 Om Kläppchen, L-5682 Dalheim, Luksemburgo. Rete: arto@monato.net.

  • Ekonomio: Roland Rotsaert, Marie Popelinplantsoen 3 - bus 0402, B-8000 Brugge, Belgio. Rete: ekonomio@monato.net.

  • Enigmoj: Jean Pierre VandenDaele, Hisselsgasse 85, B-4700 Eupen, Belgio. Rete: enigmoj@monato.net.

  • Eseoj: Sendu al la koncerna redaktoro, depende de la temo.

  • Hobio: Evgeni Georgiev, Porzellangasse 25/41, 1090 Vieno, Aŭstrio. Rete: hobio@monato.net.

  • Komputado: Edmund Grimley Evans, 2 Comfrey Court, Cambridge, Britio CB1 9YJ. Rete: komputado@monato.net.

  • Leteroj: leteroj@monato.net.

  • Libroj: Boris Kolker, 6755 Mayfield Rd, Apt 312, Cleveland, OH 44124, Usono. Telefono 440-646-1482. Rete: libroj@monato.net. Noto: Librorecenzojn oni ne sendu al la redaktoro proprainiciate. La kunlaborantoj ricevos la librojn kaj la recenzopetojn de la eldonejo.

  • Lingvo: Roberto Pigro, Griva Digeni 1A (St Mary's), CY-3031 Limassol, Kipro. Rete: lingvo@monato.net.

  • Medio: medio@monato.net.

  • Moderna vivo: Paul Gubbins, 3 Arden Court Mossley, CW12 3JH Congleton, Cheshire, Britio. Rete: moderna_vivo@monato.net.

  • Noveloj kaj Poezio: noveloj@monato.net.

  • Politiko: Paul Gubbins, 3 Arden Court Mossley, CW12 3JH Congleton, Cheshire, Britio. Rete: politiko@monato.net.

  • Scienco: Roberto Pigro, Griva Digeni 1A (St Mary's), CY-3031 Limassol, Kipro. Rete: scienco@monato.net.

  • Spirita vivo: Gerrit Berveling, Van Vredenburchweg 435, NL-2284 TA Rijswijk, Nederlando. Rete: spirita_vivo@monato.net.

  • Turismo: Evgeni Georgiev, Porzellangasse 25/41, 1090 Vieno, Aŭstrio. Rete: turismo@monato.net.



  El mia vidpunkto


  Mi vin invitas ...


  En februaro la eventoj en Ukrainio ne restis tro for de la ĉefpaĝoj de niaj gazetoj kaj de la ekranoj de niaj televidiloj. Pro tio la redakcio de MONATO mesaĝis al abonantoj kaj abonintoj, legantoj kaj legintoj en la regiono, petante ilin artikoli pri la tiea situacio.


  Sincere mi dankas al ĉiuj, kiuj rapide reagis, ĉu per artikoloj, ĉu per proponoj. En la nuna numero vi trovos du kontribuaĵojn, kiuj prezentas diversajn aspektojn de la konflikto, kaj tuŝas aferojn – ekzemple el la ĉiutaga vivo – ofte neglektatajn de amaskomunikiloj.


  Mi ricevis, iom surprize, ankaŭ mallongan poemon, kiun ĝenerale mi ne aperigus, ĉar MONATO prezentas proze, ne poezie. Tamen la versoj de Tatjana Auderskaja iel kaptas la momenton:


  Kanto de neeŭropa homo de la 21a jarcento


  Ho, Eŭropo!

  

  En la 15a jc vi bruligis viajn sorĉistinojn en la fajroj surplace. Mezepoko.

  

  En la 20a jc vi bruligis viajn civitanojn de ajna sekso kaj aĝo en la fornegoj. Progreso.

  

  En la 21a jc vi bruligas pneŭojn en la fajroj surplace. Degenero.

  

  Ho ve, Eŭropo, Eŭropo!

  

  Kien vi ruliĝas tiel senbride, kiel brulantaj pneŭoj? Kio atendas vin fine de la deklivo?

  

  Neniu respondas.


  Kiel dirite, kaj kontraste al la lasta verso de la poemo, pluraj respondis al la redakcia peto rilate kontribuaĵojn pri Ukrainio. Sed tio memorigas, ke ne necesas atendi alvokon por kontribui al MONATO. Tute male. La redakcio bonvenigas raportojn el ĉiuj partoj de la mondo: vi, abonantoj kaj legantoj, estu niaj okuloj kaj oreloj.


  Tio, evidente, unikigas nian revuon. Ne dependas MONATO de specialaj korespondantoj, metafore paraŝutitaj en fremdajn regionojn por priraporti aferojn, kiujn ili nur supraĵe komprenas (ofte pro mankantaj lingvo-scioj), kaj kie ili restas nur dum kelkaj tagoj, dum daŭras konflikto, krizo aŭ katastrofo.


  Nia revuo, tamen, disponas almenaŭ teorie pri aro da pli spertaj, pli kvalifikitaj korespondantoj ol iu ajn nacia gazeto aŭ radio-stacio. Mi aludas vin, legantojn, kiuj ĉiuj posedas apartajn kaj fundajn sciojn pri via lando, pri via regiono, kaj kiuj kapablas unike prilumi eĉ konatajn situaciojn – militojn, ribelojn, tumultojn, jam priraportitajn en mondaj amaskomunikiloj – de nekonataj perspektivoj. Jen la forto de MONATO, kiu ĝin elstarigas de ĉiuj aliaj similaj revuoj.


  Alivorte vi povas iri malantaŭ kulisojn, pri kies ekzisto la eksterlanda raportisto eĉ ne scias. Vi povas esplori kaj analizi de enlanda pozicio privilegiita, tiel prezentante la politikon, ekonomion, socion, ja vivon kaj spiriton de via lando, por ke eksterlandanoj kuninformiĝu, kunsentu, kunploru aŭ kunridu tra la paĝoj de MONATO.


  Mi menciis supre, ke ni disponas almenaŭ teorie pri aro da korespondantoj. Nenio pli plaĉus, se niaj teoriaj kontribuuntoj – do eble vi – fariĝus praktikaj kontribuantoj, sendante raportojn (kaj originalajn, pro kopirajto ne guglitajn fotojn) el mondopartoj malofte aŭ neniam menciataj en la kolumnoj de MONATO.


  Verdire temis pri la alvoko al amikoj en Ukrainio, kiuj inspiris min tiel inviti ankaŭ vin kontribui al nia revuo. Ne necesas atendi ĝis krizo aŭ katastrofo en via lando por ŝalti la komputilon kaj ekverki. Jam ĉirkaŭas vin sennombraj aferoj, kiuj sendube interesos. La sola problemo ... kiun elekti.


  Kaj do nun, vidpunktuminte, mi antaŭĝuas ricevi viajn raportojn. Do ek al la klavaroj, amikoj!


  
    Paul GUBBINS
  


  Politiko


  UKRAINIO


  Falis la lasta guto


  Historie la geopolitika situo de Ukrainio ofte kruciĝis kun eksteraj interesoj. Ekzemple la ŝtata memstareco de Ukrainio daŭris inter 1917 kaj 1920, post kio rusaj „bolŝevikoj” milite ĝin nuligis, farante el Ukrainio respublikon de Sovetio.


  Post la disfalo de Sovetio Ukrainio deklaris en 1990 sian sendependecon, kiu jure validiĝis post tutlanda referendumo en 1991.


  En 2010, per juraj manipuloj de la konstitucio, la prezidanto, Viktor Janukoviĉ, fariĝis la plej potenca persono en la lando. Li sufiĉe rapide uzurpis la potencon ĝis diktatoreco. Estinte du fojojn enprizonigita pro junaĝaj krimoj, li restis kun tia menso.


  
    Ekonomio
  


  Dum lia prezidanteco regis korupto tra la lando. Ŝtataj institucioj defendis nur lian klikon, la Partion de Regionoj, kies intereson plejparte servis la ekonomio. Dronis Ukrainio sub krimoj, timoj, mizero kaj senespero. Ĉiunivele estis premata la popolo.


  Falis la lasta guto, kiam en decembro pasintjare Janukoviĉ rifuzis subskribi dokumenton pri asocia membriĝo de Ukrainio en Eŭropa Unio. Dekmiloj da homoj venis al la centra placo en Kievo – Majdan – por deklari sian malkonsenton. Pro tio la nomo „eŭromajdan”.


  Tamen post kelkaj tagoj ili estis forpelitaj. Kelkaj mortis. Rezulte ekribelis homoj tra la tuta Ukrainio. Organiziĝis en diversaj regionoj apartaj „majdanetoj”.


  Nun pasis tri monatoj ekde la komenco de la kontraŭstaro. Kelkfoje okazis akraj bataloj inter la speciala registara polico kaj la ribelantoj. La registaro uzis pafilojn kaj mortigis pli ol 100 senarmilajn homojn.


  
    Justeco
  


  La tuta popolo fizike aŭ mense subtenas la ribelon ne nur pro la strebado al Eŭropo, sed precipe pro demokratio kaj justeco kaj kontraŭ la diktatoreco. Cetere la registaro kaŝe aranĝis bandojn de duonkrimuloj pagitaj por kontraŭstari al ribelantoj, kvazaŭ temus pri interpopola batalo.


  Kievanoj, loĝantaj en progresanta socio ĉefurba,praktike subtenas la ribelon. Sufero estas neevitebla, sed popolo nesklava komprenas, ke sen batalo ne eblas venki. La sango de la majdananoj fortigis la popolan solidarecon. Finfine la kliko ektremas.


  La parlamento devis sekvi la volon de la popolo kaj akcepti decidojn, kiuj ebenigos la vojon demokratan al Eŭropa Unio.


  Do estas lanĉita parlamenta-prezidanta gvidado, ne simple prezidanta. Ŝanĝitaj estas ankaŭ la sistemoj justicaj kaj policaj, kaj estas forigitaj la koruptaj ĉefoj.


  
    Euheno KOVTONJUK

  Sufero estas neevitebla, sed popolo nesklava komprenas, ke sen batalo ne eblas venki. Foto: EUHENO KOVTONJUK

  La sango de la majdananoj fortigis la popolan solidarecon. Foto: EUHENO KOVTONJUK


  Lando senregada


  Nuntempe eble ne estas eĉ unu persono en Eŭropo, kiu ne aŭdis pri la eventoj en Ukrainio. Malgraŭ tio, ke mi ne estas politikisto, mi ne povas ne esprimi mian personan opinion. Aŭ pli ĝuste opinion de orientlandaj ukrainoj.


  Antaŭ ĉio, nepras klarigi, kio estas la tiel nomata „eŭromajdano”. Ĝi estas amasa protest-movado en la centro de la ĉefurbo Kievo, kiu sin montras ankaŭ en kelkaj aliaj regionaj centroj de la lando.


  Komenciĝis la protestoj fine de novembro 2013 reage al la nesubskribo de la asociiĝo de Ukrainio al Eŭropa Unio. Oni informis pri tio per oficiala anonco de la tiama ĉefministro Mikola Azarov, kies registaro elposteniĝis fine de januaro.


  
    Aktivuloj
  


  Jam la 21an de novembro oni komencis per sociaj retejoj alvoki por protestoj, kiuj okazis unue en la centro de Kievo ĉe la Placo de Sendependeco. Amasiĝis tiam ĝis du mil homoj, kun ĉe-kape opoziciaj aktivuloj kiel Vitalij Kliĉko, Oleg Tjagnibok kaj Arsenij Jacenjuk.


  Paralele en aliaj urboj de Ukrainio (Lviv, Vinnica, Ĉernovci k.a.) okazis protestoj. Poste, la 30an de novembro, okazis t.n. nigra tago, kiam frumatene la aŭtoritatoj provis perforte forigi la manifestaciantojn de la ĉefa placo en Kievo, dirante, ke necesas prepari la ejon por la novjara festo.


  Protestantoj agrese reagis al la postuloj de la por-registaraj milicianoj. Jen la komenco de perfortaj kunpuŝiĝoj de opozicianoj kaj milicianoj. Intertempe ne helpis la interparoloj de la ukraina prezidanto Viktor Janukoviĉ kun la aktivuloj de la opozicio, Kliĉko, Tjagnibok kaj Jacenjuk. Ili postulis reveni al la parlamenta-prezidanta regado kaj al la konstitucio de 2004.


  
    Provokantoj
  


  La 18an de februaro akriĝis la situacio. Dum unu tago kadre de la protestoj estis mortpafitaj 25 personoj kaj vunditaj 350. Laŭ la opinioj de multaj kulpis ne nur la registaro sed ankaŭ nekonataj provokantoj.


  La 22an de februaro en Ĥarkiv okazis kongreso de deputitoj el la sud-orienta parto de Ukrainio. La deputitoj opiniis, ke la registaro ne plu regas la situacion kaj ke verdire la tuta lando estas senregada.


  
    Integriĝo
  


  Kiel rilatas al la eventoj simplaj civitanoj? Noteblas tra la lando diversaj opinioj. Preskaŭ duono de la popolo subtenas la eŭromajdananojn kaj integriĝon kun EU. Tamen triono subtenas eniron en la „tamoĵenij”-union (dogan-union) kun Rusio.


  De ĉiutaga vidpunkto, kaj malgraŭ promesoj de la registaro, ke la ordinara vivo ne estos tuŝata, tamen civitanoj ne ricevas salajron kaj pension. Kelkaj monaŭtomatoj ne plu funkcias, kaj antaŭ aliaj staras longaj homvicoj.


  Ankaŭ en magazenoj vice staras klientoj, provante akiri manĝaĵojn por la familianoj, kaj timante, ke baldaŭ ne plu estos.


  
    Dmitrij CIBULEVSKIJ
  


  KORUPTO


  Demisias rektoro


  Post ok tagoj da manifestacioj kaj protestoj demisiis la rektoro de la kosova ŝtata universitato Hasan Prishtina.


  Studentoj postulis la eksigon de la rektoro Ibrahim Gashi, kiu, ili diris, respondecis pri vasta koruptado tra la universitato. Eĉ lia profesora titolo dubindas, laŭ la studentoj.


  La rektoron apogis la reganta demokratia partio de la ĉefministro Hashim Thaçi [taĉi]. Tiu proponis, ke komisiono, postulata de la studentoj, kontrolu ankaŭ la statuson de la diplomoj de ĉiuj deputitoj. Tion rifuzis la parlamento.


  Laŭ politikaj analizistoj, la protestoj en februaro celis efektive la registaron, ne nur la universitaton, pro amasa senlaboreco kaj korupto en Kosovo.


  
    Bardhyl SELIMI
  


  SLOVAKIO


  Censo sensenca ... aŭ ĉu?


  Fine de januaro 2014 la slovaka registaro disdividis monon inter enlandaj etnaj grupoj por subteni minoritatajn kulturojn. La subvencioj baziĝis sur censo el julio 2011 kaj spegulis la nombron de la anoj de etnaj minoritatoj.


  La hungara minoritato ricevis 1983057 eŭrojn, 617000 eŭrojn malpli ol en 2013. La reprezentantoj de la grupo malkontentis kaj asertis, ke laŭcensa disdivido maljustas.


  
    Kroata kaj juda
  


  Ankaŭ aliaj grupoj ricevis malpli. La kroata kaj la juda minoritatoj ricevis respektive 17% kaj 7% malpli. Tamen ili taksis la censo-bazitan disdividon justa kaj esprimis sian kontenton.


  La registaro atentigis, ke la hungara minoritato ŝrumpis de 520528 anoj en 2011 ĝis 458467 en 2014. Malgraŭ tio la hungara malplimulto, la plej granda en Slovakio, en la lastaj kvin jaroj ricevis pli ol 50% de la tuta minoritata kultur-buĝeto.


  
    Julius HAUSER
  


  JAPANIO


  Dumlude ŝanĝi la regulojn


  Rekonstrui Japanion kiel milite potencan ŝtaton: jen la celo de la ĉefministro Abe Shinzo, kiu enoficiĝis antaŭ unu jaro. Tamen por tion fari necesas revizii la nunan konstitucion.


  La konstitucio, efektivigita en 1947, enhavas „pacan” artikolon 9. Ĝi tekstas: „La japana popolo ... rezignas por ĉiam, kiel rimedon por solvi internacian konflikton, pri militoj ... kaj pri minacoj per arma forto aŭ uzo de arma forto. Por realigi ĉi tiun celon ni ne konservas landan, maran kaj aeran fortojn, nek aliajn militpovojn. Ni ne aprobas la rajton de militado”.


  En 1951 Japanio subskribis (kaj en 1960 reviziis) traktaton pri sekureco kun Usono, kaj ili milite alianciĝis. Tiel Usono volis, ke Japanio helpu en militoj interalie en la korea duoninsulo, Vjetnamio, Irako kaj Afganio. Sed Japanio neniam sendis trupojn.


  
    Armeo
  


  Krome la traktato entenas devon pri komuna memdefendo. Tamen antaŭaj japanaj registaroj opiniis, ke artikolo 9 malpermesas sendi memdefendan armeon por batali kune kun usonanoj.


  Nun la ĉefministro Abe, laŭ la volo de Usono kaj ankaŭ laŭ sia propra konvinko, komencas revizii la konstitucion. Li volas aboli alineon 2 de artikolo 9 por konstrui fortan armeon precipe, se necese, por kontraŭstari Ĉinion kaj por povi batali kun Usono.


  Lia tasko, tamen, ne facilas. Unue, la subtenantoj de la ŝanĝo de artikolo 9 estas malpli multaj ol la oponantoj. Due, la kondiĉa proceduro por ŝanĝo estas rigida. Laŭ artikolo 96 de la konstitucio nepras, ke aprobu pli ol du trionoj de ĉiuj membroj de du ĉambroj de la parlamento. Krome necesas referendumo kun plimulta popola aprobo.


  
    Obstakloj
  


  Por ĉirkaŭiri la obstaklojn Abe nomumis novan ĝeneralan direktoron de la kabineta buroo pri leĝo-farado. Tiu, neante antaŭajn buroajn interpretojn, opiniis, ke artikolo 9 efektive permesas komunan memdefendadon.


  Krome aperos baldaŭ raporto de la komisiono pri sekureca leĝo-farado. Jam antaŭvideblas la konkludo, ĉar la komisiono konsistas el tiuj, kiuj subtenas la opinion de la ĉefministro.


  Dume, por faciligi la revizion de la konstitucio, Abe proponis ŝanĝi artikolon 96, por ke sufiĉu aprobo de simpla plimulto en ambaŭ parlamentaj ĉambroj.


  Kontraŭ tiu politiko leviĝas multe da kolero, kritiko kaj riproĉo. Ŝajnas, ke Abe agas samkiel sportistoj, kiuj provas ŝanĝi la ludregulojn dumlude.


  
    ISIKAWA Takasi
  


  GERMANIO


  Ne kulpas la kulpanto


  Plene rehabilitita estas la antaŭa germana federacia prezidanto, Christian Wulff, kiun prokuroroj akuzis pro korupto kaj malkonvena akcepto de avantaĝoj.


  Dum dujara priesplorado de plentempa stabo de ĉ. 24 personoj, kio devigis la prezidanton demisii, la afero evidentiĝis fontanta el arbitraj denuncadoj, senbazaj asertoj kaj orgojla konduto de la prokurora instanco.


  Kune kun politikaj malamikoj kaj sensaci-produktema ĵurnalistaro, ŝtataj akuzistoj ne sobre esploris duban supozon, sed kreis detruan persekutadon.


  
    Venkis
  


  Wulff, kiun ne nur profesie sed ankaŭ private trafis dolorige la afero, ne akceptis elirigan oferton. Li insistis daŭrigi la proceson. Kaj li venkis. La koncerna juĝejo verdiktis, ke li estas plene senkulpa pri korupto.


  Kontraŭuloj malgraŭe hurlis, ke juran absolvon li ja povis akiri, tamen restas „morale kulpa”. Ĉiam estas homoj, kiuj ne nur komence ĵetas ŝtonojn, sed eĉ post la afero ne ĉesas ĵeti. Kaj tiuj ofte taksas sin la plej bonaj homoj en la socio.


  Aldoniĝis nova skandalo. La koncerna prokurorejo la parlamentanon Sebastian Edathy (SPD / socialdemokrata) akuzis pro „mola suspekto pri ebla neleĝa posedo de pedofiliaj varoj”. Edathy antaŭ nelonge prezentis sin mem en parlamenta esplorkomisiono kiel akran akuziston kontraŭ ŝtataj instancoj, strebante al pli alta posteno. Antaŭ la publika diskonigo fuĝis la suspektato. La afero ankoraŭ ne finiĝis.


  
    Avertis
  


  Tamen jam finiĝis la kariero de la ministro Hans-Peter Friedrich (CDU / kristandemokrata), kiu konfidence avertis la superulojn de la konkurenca partio SDP, ke troviĝas „putra ovo” en ties nesto.


  Tiun geston tuj la publiko interpretis „perfido de sekreto en la ofico”. La ministro la sekvan tagon demisiis sub la forta premo. Jam longe estas konate: Ne kulpas la kulpanto, sed la informinto.


  Nuntempe daŭre en Germanio aperas tiaj kazoj. Ne plu la faktoj gravas, sed opinioj kaj babiladoj. Kaj tiujn oni lerte scias produkti kaj manipuli.


  Kompreneble maladekvata aŭ krima agado en ŝtataj funkcioj ne estas tolerebla. Sed ankaŭ la senindulgaj akuzantoj demandu sin, kiaj homoj ili mem estas.


  
    Franz-Georg RÖSSLER
  


  EŬROPA UNIO


  Ankoraŭ pacienco ...


  Malgraŭ rekomendo kaj de la EU-Komisiono kaj de la Eŭropa Parlamento, ke Albanio akiru statuson de EU-kandidato, kelkaj nunaj membroj de la Unio (Britio, Danio, Francio, Germanio kaj Nederlando) en decembro malkonsentis. Decido estis prokrastita ĝis junio.


  Ankaŭ Kosovo ne akiris rajton pri pli liberaj vizoj ene de la Ŝengen-regiono. Kosovanoj, ekde 15 jaroj sen serbaj armeo kaj polico, povas moviĝi nur en kvar ŝtatoj de la regiono.


  
    Ekstremistoj
  


  Laŭ politikistoj, inkluzive de la socialista ĉefministro de Albanio, Edi Rama, la decidon efektivigis ekstremistaj politikaj partioj ene de EU sub influo de baldaŭaj elektoj en la Unio, kaj timo kaj laciĝo rilate plivastigon de EU.


  Dume albanoj estas ege malesperigitaj, ke Serbio, kiu – ili argumentas – post 1990 kaŭzis militojn kun centmiloj da viktimoj en la eksa Jugoslavio, jam estas invitita por diskuti membriĝon en EU.


  
    Bardhyl SELIMI
  


  Moderna vivo


  BELGIO


  Eŭtanazio por neplenkreskuloj


  En belga radiodissendo estas atesto de patrino. Ŝia infano havas nekuraceblan kanceron, kaj daŭre doloron. Kiun ajn kontraŭdolorilon oni donas, nenio efikas, kaj la infano daŭre suferas. La morto estas certa sed ne tuja. Estas neelteneble. La solan aferon, kiun la patrino ankoraŭ povas fari, ŝi faras. Ŝi petas kuraciston mallongigi la suferegon, fini la vivon de ŝia infano. Kaj li faras.


  Tio okazis antaŭ 10 jaroj, kaj la patrino ankoraŭ opinias, ke ŝi faris, kion ŝi devis fari, pro amo. Sed estis kontraŭleĝe, kaj ŝi kaj la kuracisto riskis tre gravajn punojn. La infano ne povis adiaŭi ĉiun, kiun li volis, ĉar estus riske. Oni povas supozi, ke vere ne estis maniero por mildigi la suferon, ke la infano ankaŭ petis, ke tiu konsciis, kion li volis, sed oni ne povas esti certa. Oni havis nur sian konsciencon por juĝi.


  Tiaj aferoj okazas ĉie en la mondo, sed kun multaj eblaj misuzoj aŭ miskomprenoj. Plej ofte la kuracisto mem decidas, ĉar nur tiel li ankoraŭ povas helpi, ĉar li supozas, ke tion oni volas. La aferon priparoli estus tro riske, aŭ povus plifortigi la doloron (kio estas dubinda).


  
    Medikamentoj
  


  Rekte fini la vivon same kunportas riskojn. Plej ofte temas pri ĉesigo de necesa medikamentado, traktado aŭ manĝo (kun danĝero je agonio), aŭ troigo de kontraŭdoloriloj. Ofte sen la scio de la infano. Aŭ la infano povas mortigi sin, kio estas la plej malbona. Foje gepatroj akiras mortigajn medikamentojn, sed restas danĝero pri malsukceso aŭ plia sufero.


  Klare, malpermesi eŭtanazion ne signifas, ke tio ne okazas, sed ja ke oni kaŝe faras kun multaj diversaj danĝeroj.


  Nova leĝo en Belgio nun ebligas eŭtanazion por neplenkreskuloj (jam eblas ekde 2002 por plenkreskuloj), sed kun striktaj kondiĉoj. La neplenkreskulo mem plurfoje petu, buŝe kaj skribe; psikologo deklaru, ke la infano estas sufiĉe matura (ne estas aĝlimo de 12 jaroj, kiel en Nederlando); la gepatroj konsentu; kaj du kuracistoj atestu, ke la fizika doloro neelteneblas kaj senperspektivas (do ne malaperos). La vivfinado estas farata de kuracisto.


  
    Konscienco
  


  Okazis tre serena debato pri tio en Belgio kaj la parlamento. Ĉe diversaj politikaj partioj la membroj rajtis mem decidi laŭ propra konscienco. Malplimulto (ĉefe religiuloj) akceptas la volon de la plimulto (sed supozeble mem ne praktikus eŭtanazion), kaj la leĝo estas apogata de granda plimulto de la belga popolo. Kontraŭargumentoj estas, krom evidentaj religiaj, ke estas malfacile taksi kaj ke psikologo povas mise taksi la maturecon de infano aŭ kuracisto mistaksi lian aŭ ŝian doloron kaj nekuraceblecon.


  Nun oni povos senkaŝe praktiki eŭtanazion ĉe neplenkreskuloj. Ĉio okazos kun la scio kaj volo de ĉiuj koncernatoj. Suferanto povas adiaŭi ĉiun, diri kion li aŭ ŝi volas diri, kaj havi dignan forlason. Estas ankaŭ multe pli bone por la postrestantoj: ili povas pli bone organizi funebron, paroli pri tio, ne riski, ne reteni suspektojn aŭ konsciencriproĉojn.


  Spertoj en Nederlando montras, ke eŭtanazio ĉe neplenkreskuloj multe pli ofte estas petata ol farata (nur kvin fojojn en 10 jaroj). Estas unue helpkrio, kiu ebligas malkaŝan priparoladon de aliaj ebloj. Donas animtrankvilecon havi iun „planon Z”.


  
    Bart DEMEYERE
  


  TRANSPORTADO


  Elektro elektita


  Kiam mi estis infano, ĉirkaŭ 1960, ofte mi vidis ilin. Ili aspektis mamute, veturis preskaŭ sen bruo, nur foje mi aŭdis la klakadon de kontaktoj. Ili moviĝis malrapide, ĝenis la stratan trafikon, sed ne produktis elgasojn.


  Temas pri la paket-liverantaj kamionoj de la Aŭstra Poŝto. Ili uzis elektrajn bateriojn, kiuj estis ŝargataj dum la noktoj. Iam ili malaperis. Anstataŭis ilin dizelaj kamionoj iom fetorantaj kaj pli laŭtaj.


  Elektrajn kamionojn ekfunkciigis la Aŭstra Poŝto en junio 1913. La 29 elektraj veturiloj anstataŭis la ĝis tiam deĵorantajn ĉevaltiratajn ĉarojn tie, kie grandaj kvantoj da poŝtaĵoj devis esti transportataj.


  La povumo de la elektraj motoroj estis nur dek kilovatoj, la maksimuma rapideco 18 kilometroj hore kaj la veturdistanco per unu plena baterio 45 km. Se la veturilo devis veturi pli ol 45 km en unu tago, oni rapidege anstataŭigis la malŝargiĝintan baterion per plene ŝargita.


  
    Neŭtrala je karbondioksido
  


  En 2014 la poŝtservo disponas 9000 veturilojn, inter ili 18 du-spuraj elektraj. Ĝis la venonta jaro 1000 kamionoj estos elektraj. Jam ekde 2011, fieras la poŝtservo, la liverado de poŝtaĵoj estas „neŭtrala je karbondioksido”, kiel oni legas sur poŝtmarko.


  Praktika por enurba liverado estas la elektre movata Kangoo ZE de Renault. La angla akronimo ZE signifas Zero Emission, do sen elmotoraj gasoj.


  Jen kelkaj teknikaj detaloj: kosto de la baza versio ekde 24 000 eŭroj; reuzo de bremsenergio; povumo 44 kilovatoj; maso de la baterioj 260 kg (tial ili troviĝas sub la seĝoj); veturdistanco 100 km.


  
    Walter KLAG

  Elektra kamiono por liveri paketojn, produktita de la firmao Daimler [dajmla], fotita en 1913. Kun permeso de Österreichische Post AG.

  Elektra kamiono por liveri paketojn, produktita de la firmao ÖAF (Aŭstra Aŭtomobil-Fabriko), fotita en 1951. Kun permeso de Österreichische Post AG.

  Renault E-Kangoo, fotita en 2013. Kun permeso de Renault Österreich.

  Poŝtmarko el 2011: „Liverita neŭtrale je karbondioksido”. Kun permeso de Österreichische Post AG.


  SLOVAKIO


  


  Scias ĉiu, silentas ĉiu


  Komence de januaro aperis artikoloj en slovakaj ĵurnaloj pri alta kaj nesolvebla korupto en la slovaka sansistemo. Sed kiu korupto? Laŭ la mezeŭropa Instituto por Sanpolitiko estas kulpigitaj en Slovakio en 2007-2013 pro subaĉetado nur 33 kuracistoj kaj 140 pacientoj.


  Konate estas, ke en Slovakio akuŝo aŭ operacio de dorso subaĉete kostas ĉ. 200 eŭrojn, operacio pri koksa artiko 1000 eŭrojn. Por bridi tian korupton, la slovaka ministerio pri sano kreis retkeston, kie civitanoj povas informi pri subaĉetado.


  
    Insigno
  


  Tamen en la lastaj du jaroj la ministerio ricevis nur 12 mesaĝojn. Nun la kuracista sindikato volas solvi la problemon. Pasintjare ĝi proponis al kuracistoj porti insignon kun surskribo: „Dankon, subaĉeton mi ne prenas.”


  La iniciaton apogis tamen nur 300 el 7000 kuracistoj. Do restas la skandalo, ke pri subaĉetado en la slovaka publika sansistemo scias, sed silentas ĉiu.


  
    Julius HAUSER
  


  GREKIO


  Pli bone malfrue ol neniam


  Fine de januaro 2014 en la Itala Kultura Instituto de Tesaloniko, Grekio, estis organizita – post pli ol duonjarcenta malfruo – ceremonio abiturientiĝa.


  Antaŭ kelkaj monatoj Antonio Crescenzi [antonjo kreŝenci], instruisto kaj esploristo ĉe la instituto, hazarde trovis en kelo plurajn abituriento-diplomojn de judaj lernintoj el la 1940aj jaroj.


  La atestiloj, kune kun skribitaj taskoj, apartenis al italaj civitanoj de juda religio. Tiuj plenumis siajn studojn en itala lernejo samloka. La diplomoj ne povis esti disdonitaj inter la sukcesintoj, ĉar tuj post la ekzameno tiuj estas deportitaj kaj plejparte mortigitaj en koncentrejoj. Ekde tiam neniu petis la diplomojn.


  
    Viktimoj
  


  Sed, laŭdire, pli bone malfrue ol neniam. La kultura instituto ne perdis tempon kaj tuj – kaj sukcese – ekkontaktis idojn aŭ malproksimajn parencojn de la gelernintoj. Ilin oni invitis ĉeesti solenaĵon, signifoplene okazantan la 29an de januaro, la tagon tutmonde dediĉitan al la memoro de la viktimoj de la holokaŭsto.


  La diplomoj estis disdonitaj dum ceremonio evidente kortuŝa antaŭ ĉiuj anoj de la instituto kaj oficialuloj de la urbo.


  La ĝojo tamen mallonge daŭris. Du semajnojn poste la itala registaro anoncis la baldaŭan fermon de la instituto pro ŝparaj kialoj. Tiuj, kiuj volas subteni la instituton kaj peti ties daŭrigon, povas subskribi peticion ĉe firmiamo.it/salonicco-no-alla-chiusura-dell-iic.


  
    Roberto PIGRO
  


  AŬSTRIO


  „Stabila” - malgraŭ perdoj


  Ŝrumpas la katolika eklezio en Aŭstrio. En 2013 estis je 50000 kredantoj malpli, kio reprezentas perdon de unu elcento. Se daŭros tiu evoluo de 50000 kredantoj jare, la katolika eklezio estos malaperinta post 100 jaroj.


  Jam nun grandas la problemoj. Mankas pastroj, do oni devas kunfandi paroĥojn kaj eĉ fordonaci preĝejojn. Grandegaj preĝejoj, majstroverkoj de la arto, konstruitaj por kelkmilpersona vizitantaro, ne estas renovigataj kaj estas ĉirkaŭitaj de provizoraj skafaldoj.


  Diservoj okazas ne antaŭ la ĉefa altaro, sed en flanke situanta kapelo. Episkopo nomis tiun evoluon „stabila”.


  
    Walter KLAG

  Grandegaj preĝejoj, majstroverkoj de la arto, konstruitaj por kelkmilpersona vizitantaro, ne estas renovigataj en Vieno. Foto: WALTER KLAG


  RIVEROJ


  Alianco kontraŭ devojigoj


  Protestas albanoj kontraŭ planoj devojigi du riverojn, Radika kaj Vjosa. La registaro de la najbara Makedonio volas devojigi la riveron Radika, por ke ĝi enfluu la riveron Vardar. Nuntempe ĝi enfluas la riveron Drini, kie staras sur la albana teritorio kvar akvocentraloj.


  Simile la greka registaro intencas devojigi la riveron Vjosa, por ke ĝi enfluu la riveron Janina. Ĉe Vjosa, 272km longa, el kiuj nur 80km situas en Grekio, planis la albana registaro akvocentralojn.


  Aparte akriĝas popolaj protestoj en Albanio, ĉar la registaro silentas pri la situacio kaj klopodas senargumente pacigi la enlandan maltrankvilon. Pro tio estas starigita Alianco kontraŭ la devojigo de riveroj, kiu senĉese atentigas pri la planoj.


  
    Bardhyl SELIMI
  


  JAPANIO


  La plej trompiĝema lando


  „Rrrrrrr-n.” Sonas via telefono.


  „Lo! Ha lo!”


  „Parolas mi, estas mi.”


  „Ĉu mi parolas kun Masao? Sed vi havas strangan voĉon.”


  „Mi havas malvarmumon. Panjo, grava afero. Mi misuzis monon de mia firmao. Se mi ne redonos kvin milionojn da enoj [38500 eŭrojn] en du tagoj, mi estos arestita. Helpu min!”


  „Tio ja gravas. Kiel mi helpu?”


  Tiamaniere vi fariĝas plia viktimo de trompado. Laŭ peto de via falsa filo (aŭ nepo, amiko de la filo, advokato, policano ktp) vi ĝiros la monsumon de via ŝparaĵo al la konto de la trompanto. Jen plej simpla, sed efika ruzo.


  Ekde la jaro 2000 multiĝas en Japanio tiaj krimoj, ofte celantaj maljunulojn. La polico kaj financaj institucioj batalas kontraŭ tiaj fiagoj. Ĉe bank-giĉetoj, ekzemple, oni disdonas al klientoj avertilojn.


  
    Taktiko
  


  Tamen la trompistoj ŝanĝas sian taktikon. Fojfoje ili evitas bank-kontojn kaj sendas helpantojn por havigi al si la monon. Aŭ ili ludas mem la rolojn de policano, bankisto aŭ advokato, por ke la trompato fide transdonu sian monon.


  En la jaro 2013 okazis en Japanio 38300 trompado-kazoj kun perdoj – almenaŭ por la viktimoj – de la ekvivalento de 327 milionoj da eŭroj.


  Evidente trompado ne estas aparte japana fenomeno. Tamen japanoj montriĝas trompiĝemaj. Usona kodumulo Kevin Mitnick opinias: „Japanio, kiu havas kulturon de konscienco kaj konfido, estas la plej trompiĝema lando.”


  
    ISIKAWA Takasi
  


  PEDERASTIO


  Leĝo severa


  La parlamento de Makedonio aprobis novan kaj severan leĝon kontraŭ pederastoj. Kondamnitoj riskos pasigi ĝis 40 jarojn en karcero kaj eĉ submetiĝi al kastrado. La lando fariĝis la unua en Balkanio, kiu validigis tian leĝon.


  
    Bardhyl S ELIMI

  Eseoj


  MODERNA VIVO!


  La lasta kilometro aŭ ... nia nova poŝto


  Antaŭ la epoko de Eŭropa Unio ne estis problemo ricevi paketon. Se oni ne estis hejme, oni trovis informon en la poŝtkesto kaj ricevis la paketon ĉe proksima poŝtejo. Sed hodiaŭ ekzistas ne nur „la” ŝtata poŝto, sed ankaŭ pliaj privataj poŝtservoj, kaj la afero pli komplikiĝas.


  Ekzemple en la vilaĝo Grinzing [grincing], kiun amase vizitas drinkemaj turistoj, jam delonge ne ekzistas poŝtejo. Ties rolon ludas nun apoteko ĉe la centra placo. Aliaj kaŝ-poŝtejoj ne estas tiel facile troveblaj, kiel indikas la sekva, kaj ja vera, rakonto. Nur la nomoj estas ŝanĝitaj.


  
    Paketo
  


  Meze de oktobro 2013 mi trovas papereton gluitan sur la pordon de mia loĝejo: „Malgranda paketo atendas en Sanktloka Strato 202”. Mi iras al bushaltejo, atendas dek minutojn, veturas kvar haltejojn kaj staras antaŭ la domo Sanktloka Strato 8.


  Post dekminuta piedirado mi venas al numero 202 kaj staras antaŭ magazeneto de lano kaj kudriloj. Tiu magazeno estas fermita pro ferioj, sed laŭ afiŝo paketoj preneblas en apuda magazeno de fruktoj kaj legomoj.


  Tie simpatia vendistino kun kaptuko alparolas min unue turke, sed tuj poste germane. En malantaŭa parto de la magazeno mi ekvidas amason da paketoj. La vendistino longe serĉas, sed ne trovas tiun, kiu min koncernas.


  Fine ŝi parolas telefone kun sia ĉefo. Dume krias infanoj, kaj venas pliaj. Post 20 minutoj ŝi diras, ke mia paketo troveblas en magazeno en Gencostrato 84.


  
    Plua serĉo
  


  Ne estas problemo veturi en la najbaran distrikton: unue per buso, poste per metroo, fine per tramo. Mi serĉas numeron 84. Ekpluvas. Virino helpema diras al mi, ke paketoj atendas en magazeno de armiloj, iom proksime. Sed tie oni nenion scias.


  Mi eniras apudan frizistan salonon, kie hundo min alsaltas. Tie kliento diras, ke paketoj haveblas en magazeno de poŝtelefonoj aŭ en magazeno de gazetoj. En la telefonvendejo staras kelkaj grandaj viroj arabe parolantaj. Ĉu klientoj aŭ babilemuloj?


  Mi atendas ekstere en la pluvo. Post kelkaj minutoj la grupo malaperas kaj vendisto trovas mian paketon. Mi devas montri mian pasporton kaj tiel fariĝas la fiera posedanto de mia kara paketo. La domo havas la numeron 48, ne 84. Nur 40 minutojn poste mi estas hejme ... kaj feliĉa.


  
    Walter KLAG

  Apoteko kun poŝtservo en Grinzing, Vieno. Foto: WALTER KLAG


  Arto


  TRADICIOJ


  Pendantaj artaj pajlaĵoj


  Litovoj en sia kultura trezoro retrovis unu el la specoj de antikvaj manfaraĵoj, kiujn prauloj uzis en sia hejmo ne nur por ornami ejojn sed ankaŭ por sencoesprimi siajn agojn. Temas pri pendantaj artaj pajlaĵoj, litove nomatajn sodas. Tiuj artaĵoj estis pendigataj, se en la familio naskiĝis bebo, ankaŭ dum geedziĝo, antaŭ Kristnasko kune kun pajlaj birdetoj, sunformaj artaĵoj, kiuj simbolis la revenon de la suno.


  
    Beno
  


  Pajlaĵo super la tablo de geedziĝantoj simbolis deziron de feliĉa kaj firma kunvivo, oni ĝin donacis al la gepatroj de ĵus naskiĝinta bebo aŭ dum la baptofesto, por ke lia/ŝia vivo estu facila. Pendanta arta pajlaĵo ankaŭ estis kiel beno por la hejmo kaj protektis ĝin kontraŭ demonoj.


  
    Demono
  


  En pratempoj pajlaĵojn oni pendigis per ĉevalaj haroj, kunigitaj helpe de vakso. Tiamaniere pajlaĵoj povis libere turniĝi. Se subite ili ĉesis turniĝi – malbona signo: demono aŭ ajna malbono eniris en la domon. Malbonon signifis ankaŭ difektita sodas. Tiajn homoj tuj devis bruligi.


  Ekzistas ankaŭ rakontoj pri kutimo dum la enterigo de unu el geedza paro enterigi ankaŭ la pajlaĵojn, kiujn ili gardis ekde sia geedziĝfesto.


  
    Kosma energio
  


  Litovoj kredis, ke turniĝantaj pajlaĵoj estas kvazaŭ dissendiloj de kosma energio: supra angulo ĝin akumuladis kaj malsupra – disdonadis. Diversajn dolorojn oni penis forigi helpe de tiuj energiaj pajlaĵoj – oni eksidis sub la pajlaĵo, energio tuj komencis kuri tra la tuta korpo kaj doloro malaperis.


  Tradiciaj pajlaĵoj laŭforme ege similas al piramidoj. Ili konsistas el pluraj dutipaj elementoj: trianguloj kaj kvadratoj. En antikvaj kulturoj triangulo kutime estis simbolo de la animo kaj kvadrato de la materio. Por antikvaj litovoj pajlaj artaĵoj estis siaspeca mandalo simbole reprezentanta ceteran animan, eĉ kosman ordon. Dum la farado homoj ofte dronis en meditado, eĉ siaspeca ekstazo.


  
    Temporaba
  


  La litova etnologo Marija Liugiene, kiu mem okupiĝas pri kreado de tiuspecaj litovaj artaĵoj, diras, ke tio estas ege temporaba laboro. Ĝi komenciĝis fruprintempe per grenaj semoj. Kiam la greno kreskas, ege gravas ĝustatempe rikolti. Trofrua rikolto signifas tro maldikan pajlon kaj tro malfrua – tro malstabilan pajlon. Oni rikoltas permane. Poste la rikoltaĵo estas sekigata, sekve prilaborata: spikoj estas forigataj, aldonaj pajlaj elementoj kaj fine la pajleroj estas tranĉataj al diverslongaj pecetoj. Tiam komenciĝas la vera laboro kaj vera meditado. Plej bona estas sekala pajlo, ĉar ĝi estas sufiĉe longa kaj stabila. Por konstrui pajlan artaĵon ankaŭ necesas fadeno. Linan fadenon uzas hodiaŭaj popolaj faristoj, sed antaŭe oni uzis ĉevalajn harojn.


  
    Formoj
  


  Origina sodas havis la formon de duobla piramido. Sed hodiaŭaj majstroj pro arta diverseco iniciatas ankaŭ aliajn formojn, ekzemple rondan.


  Hodiaŭ litovaj artaj pajlaĵoj estas tre popularaj. Ilin oni povas vidi en la hejmo ĉe multaj familioj, ilin ankaŭ aĉetas turistoj kaj ili montriĝas en artaj ekspozicioj, foiroj.


  
    LAST

  Pendantaj artaj pajlaĵoj ne nur ornamas ejojn sed ankaŭ havas pli fortan sencon. Fotoj: LAST


  MUZIKO


  Silentas la reĝino


  Forpasis en Svisio komence de februaro virino konsiderata la reĝino de la albana kanzono. Vaçe [vaĉe] Zela, kiu mortis 74-jaraĝa, rikoltis laŭdojn pro sia bela voĉo kaj dum la komunisma epoko kaj poste. Ekzemple en 2002 ŝi ricevis la titolon „Honoro de la Nacio”.


  Ŝi komencis sian karieron en 1962 per la kanzono „La unua infano”, kiam ŝi fariĝis la unua premiito en la albana kanzono-festivalo. Funebran procesion en la Operejo de la albana ĉefurbo Tirano partoprenis dekmiloj da homoj.


  
    Bardhyl SELIMI
  


  Scienco


  LITOVIO


  Kosma kubo


  Unuafoje en spac-esplorado ĉirkaŭflugas la mondon litovaj satelitoj. Ilin lanĉis de NASA-bazo en Virginio, Usono, raketo Antares kaj spac-veturilo Cygnus. Ĉi-lasta interalie enhavis la satelitojn LituanicaSAT-1 kaj LitSat-1, kreitajn de litovaj kaj alilandaj sciencistoj. Post kelkaj tagoj, la menciita kosmoŝipo estis aligita al la tiel nomata Internacia Spaco-Stacio (ISS).


  
    Kubforma
  


  Post ĉirkaŭ monato la litovaj satelitoj estis lanĉitaj por ekorbiti ĉirkaŭ la tero kaj tiel komenci siajn esplorojn. Unuafoje estis faritaj ankaŭ spacaj fotoj de Litovio. La kubforma satelito, malpli ol 500 gramojn peza, dum ĉirkaŭ ses monatoj efektivigos siajn kosmajn esplorojn, testante novkreitajn teknikojn kaj alternativajn energiajn fontojn sub ekstremaj kondiĉoj. La sateliton kreis, en la fakultato de matematiko kaj informadiko de la universitato de la litova ĉefurbo Vilnius, skipo konsistanta el trideko da junaj fakuloj: inĝenieroj, fizikistoj, programistoj, kiuj venas ne nur de Litovio, sed ankaŭ de aliaj landoj.


  
    Iniciato
  


  La sateliton LitSat-1 male konstruis spertuloj de la teknologia universitato de la urbo Kaunas, kun la helpo de kolegoj de la Litova Spac-Asocio kaj de la Instituto de Spacaj Sciencoj kaj Teknikoj. Konstruante la sateliton, la sciencistoj proponis tute novigan ideon, nome piezo-elektronikan orientiĝosistemon. La ideo sin bazas sur piezo-elektronika movilo, kiu kapablas transformi altfrekvencan vibradon en movon. Piezo-moviloj estas mekanismoj relative novspecaj, kiuj estas uzataj tie, kie necesas ekstreme preciza movo: fakte ilia apartaĵo estas utiligi, kiel mezurunuon, nanometrojn (t.e. mil-onoj de mikrometroj).


  
    Platformo
  


  La kreintoj aldonas, ke la celo de ĉi tiu dua satelito estas krei platformon, kiu estonte povos esti utila por la konstruado de novaj satelitoj por aliaj eksperimentoj. Tiumaniere en 2015 en la kosmo estos esplorinda instalaĵo piezo-reaga. Se la litovaj eksperimentoj sukcesos, ili plifaciligos la estontan mastrumadon de etaj satelitoj kaj okulfrape malgrandigos la konstruajn elspezojn.


  
    LAST

  La unuaj litovaj satelitoj helpos al la spac-esplorado.

  En januaro el la usona insulo Wallops oni lanĉis raketon kun la unuaj litovaj satelitoj.

  La kubforman sateliton kreis skipo konsistanta el trideko da junaj fakuloj, ne nur litovoj.


  AKTUALAĴOJ


  Nekovrilaj malkovroj


  Malsame ol la dek priskribitaj en alia artikolo de ĉi tiu rubriko, la jenaj malkovroj, al kiuj la brita televid-kanalo BBC dediĉis raportaĵon fine de 2013, eble nek atingos la kovrilon de gravaj periodaĵoj, nek ŝanĝos la vivon de la homa genro, nek ebligos al siaj aŭtoroj fariĝi nobel-premiitoj. Sed ili ĉiuj okazis en 2013, vekas nian scivolon kaj ja indas mencion en nia revuo pro la propra originaleco.


  
    Simia singardo
  


  Samkiel homoj, ankaŭ simioj havas naturon, kiu igas ilin sin gardi de malbonaj kaj egoismaj individuoj. La esploro, plenumita pri la specio Cebus capucinus kaj publikigita en la revuo Nature Communication, sugestas, ke la homa kapablo identigi nedezirindajn trajtojn en aliuloj originis en tre malproksima pasinteco.


  
    Viraj emocioj
  


  Viroj, kiuj neniam ĉesas agitiĝi, eĉ kiam ili devus sidi trankvile, estas paradokse pli rilaksaj en situacioj de granda premo (ekzemple ĉe ekzamenoj aŭ antaŭ publika parolado). Por virinoj tamen okazas la malo: ju pli senstreĉaj ili estas en la ordinara vivo, des pli multe ili agitiĝas en emocie intensaj momentoj. Tiun realon malkaŝis esploro de la brita universitato de Roehampton.


  
    Ĥelonia spermo
  


  Aparta ĥelonio, kies scienca nomo estas Eretmochelys imbricata (temas pri specio ege minacata, vivanta en tropikaj maroj, ĉefe en Ameriko) povas konservi sian spermon dum 75 tagoj, kun la celo ĝin utiligi en posta momento, kiam ĝi frajos en diversaj marbordaj lokoj. Tiu ĉi estas la konkludo de esploro farita de University of East Anglia.


  
    Virina maljuno
  


  Merkrede, je la tria kaj duono posttagmeze, virinoj ne rigardu sin en la spegulo: ili tiam ŝajnas pli maljunaj ol en la ceteraj tagoj kaj horoj de la semajno. Tion konvinkite asertis konata marko de sunbrunigaj produktoj, post tiurilata esplorado de ĝi freŝe plenumita.


  
    Aksela fetoro
  


  Eta parto (2 %) de la eŭropanoj havas akselojn, kiuj ne stinkas. Mankas al ili la genoj, kiuj kulpas pro la fetoro tipa, en plej multaj homoj, de tiu parto de la korpo. Spite al tio, ili uzas senodorigilojn. Des pli kurioze, la samaj uloj havas sekan orel-vakson. La malkovro aperis komence de 2013 en la revuo Journal of Investigative Dermatology.


  
    Fingra faltiĝo
  


  Ĉu vi iam demandis vin mem, pro kiu kialo la fingroj faltiĝas (alivorte sulkiĝas, kuntiriĝas) post longa restado en akvo? Respondis al tiu hamleta dubo iuj esploristoj de la universitato de Newcastle, en Britio. Ili certigas, ke tiu fingra karakterizo utilas por plibonigi la kaptadon de objektoj, kiam oni sin trovas subakve.


  
    Bongustigaj koloroj
  


  Varmaj trinkaĵoj havas malsaman guston laŭ la koloro de la ujoj, kiuj ilin entenas. Varma ĉokolado, ekzemple, estas plej bongusta ene de oranĝkolora taso. Tion kredas, verŝajne surbaze de fidindaj sciencaj donitaĵoj, fakuloj de la brita universitato de Oksfordo kaj de la hispana politekniko de Valencio.


  
    Fetaj grimacoj
  


  Beboj trejniĝas fari grimacojn antaŭ ol naskiĝi. La celo? Povi montri sian malkontenton, kiam ili ekvidos la lumon. Tiu ĉi karakterizo observeblas ĉe fetoj ekde la 36a semajno de gravedeco, dum la ridetoj komenciĝas jam en la 24a semajno. Ĉi-rilata studo aperis en la revuo PLOS One.


  
    Amuziĝo kaj daŭro
  


  Vi malpravas: ne veras, ke la tempo pasas rapide, kiam vi amuzas vin. Ja la malo okazas el psikologia vidpunkto: ni fakte memoras la agrablajn eventojn pli detale ol la enuigajn, do ni ofte supertaksas ilian efektivan daŭron. Plendojn oni sendu ne al ni, sed al la revuo Applied Cognitive Psychology!


  
    Komplika multipliko
  


  Se via filo ne scipovas solvi la multiplikon 6x8, ne riproĉu lin: tiu estas la plej komplika multipliko por la infanoj (kaj certe ankaŭ por kelkaj adoltoj). 9x12 estas male la multipliko, kiu postulas plej da tempo. Oni kalkulis ĉion ĉi pere de poŝtelefona apliko. La esplorado, kiu analizis 60 000 respondojn, okazis en angla lernejo.


  
    Raŭka voĉo
  


  Profundaj kaj raŭkaj voĉoj treege kontentigas kaj allogas virinojn. Esploro malkovris, ke malplialtigi la propran voĉon estas klara signalo de seksa intereso flanke de la viroj. Se do vi ne havas sukceson kun virinoj, klopodu uzi iom pli profundan voĉon: ĝi igos vin pli ĉarma. Aŭ tute ne parolu!


  
    Planta strategio
  


  La strategio de multaj plantoj por garantii la lojalecon kaj fidelecon de iliaj polenantoj estas miksi sian nektaron kun substancoj, kiel nikotino aŭ kafeino, kiuj provokas dependon. Pli ol cent specioj enhavas tiajn substancojn en la propra nektaro. Super tia studo laboris esploristoj de la brita universitato de Newcastle.


  
    Vosta svingo
  


  Nervozaj hundoj vosto-svingas maldekstren – la trankvilaj kaj feliĉaj dekstren. La ceteraj kvarpiedaj bestoj ŝajne komprenas bone tian ĉi lingvaĵon. La prihunda studo aperis en la revuo Current Biology.


  
    Rapida irmaniero
  


  Viroj malrapidigas sian ir-manieron je 7 %, kiam ili promenas kun sia koramikino aŭ edzino. Ili promenas per normala rapido, se ili estas kun alia virino, kiun ili ne ŝatas. Promenante kun viroj (krom supozeble se ili samseksemas: la esploro forgesis tiun eblon), ili male emas ege plirapidigi la iradon. Jen lastatempa malkovro de Seattle Pacific University.


  
    Energia kupliĝo
  


  Iaj marsupi-havaj bestoj kupliĝas tiel intense kaj energie, ke ili ofte mortas dum la seksa agado. Sciigas ĉi tiun kutimon al ni la revuo PNAS, post analizo de 52 marsupi-havaj specioj.


  
    Blanka vino
  


  En glasojn oni verŝas pli da blanka ol da ruĝa vino. La hela koloro, unuavide pli sendanĝera, igas homojn konsumi pli altan kvanton da alkoholo. Jen pensiga malkaŝo de la usona universitato de Iowa.


  
    Naĝa stilo
  


  Ĉimpanzoj kaj orangoj brusto-naĝas. Tion komprenigis la unuaj observoj de iliaj kondutoj, kiam ili trovas sin en akvo.


  
    Ĉokolado kaj butikumo
  


  La klientoj de librovendejoj estas 6-oble pli emaj aĉeti am-romanojn aŭ kuir-librojn, se ili sentas odoron de ĉokolado. Tio estis ĵus malkovrita kadre de belga esplorado.


  
    Roberto PIGRO
  


  REAGO


  Scienco kaj religio kunfluu, ne kverelu


  La eseo de Garbhan MacAoidh (MONATO 2013/12, p. 12-13), kies prilingvajn artikolojn mi ĉiam frandas, pensigis min. Jen la rezulto: kelkaj taŭzitaj konsideroj.


  La verkinto sincere bedaŭras, ke li dediĉis tiom da tempo al teologio. Nu, mi sincere bedaŭras, ke li bedaŭras. Eble ni iam sidos ĉetable kaj amike konversacios. La unua afero, kiun religio instruas, aŭ instruu, al ni estas humilo. Humilo, sed ne honto. Ni ricevis kaj cerbon kaj manojn, kaj la kapablon ami kaj la kapablon kompreni. Jes, ni estas polvo, sed polvo, kiu revas pri la steloj, kiel elvoke asertis Carl Sagan. Tute ne veras, ke ni estas ia manpleno da malfeliĉaj estaĵoj gvatataj de ĵaluza kaj kolera dio, ĉiam preta nin puni, kiel fojfoje oni pensas. Mi ne scias, kies Dio estas tia: tutcerte ne la mia.


  
    Injekto
  


  Religioj estas aferoj porhomaj: neniu Dio aliflanke alpreĝas sin mem. Religioj provas ordigi kaj koherigi tion, kion oni scias aŭ kredas scii pri Dio (Dioj), aŭ kio estas al la homo rivelita, montrante la vojon por ke ni kondutu konsekvence. Kaj jes, nia stumbla irado antaŭen ofte okazis kaj ankoraŭ okazas sur tereno pavimita je eraroj kaj eĉ krimoj plenumitaj je la nomo de la religio. En la okazo de la kristanaj eklezioj, se ni akceptas, ke Dio mem fariĝis karno por nia savo, tio estas des pli priplorinda. Kristo konceptis sian eklezion kiel societon kontrastan, alternativan. Ni ne ĉiam estis aŭ estas kapablaj fari tion, kion la Prediko sur la Monto petas de ni fari. Ne por nenio la katolika eklezio pardonpetis, sojle de la tria jarmilo. Pri aliaj eklezioj mi ne scias. Mi supozas, ke ili same agis.


  Krome, ĉar ni ekzistas en tiu ĉi reala mondo kaj ne en iu abstraktaĵo filozofia, ni renkontas en la vivo korpremajn aferojn, kies kialon ni eble neniam komprenos. Se ni prenas serioze en konsideron la ideon, ke tiun ĉi universon kreis Dio, ni devas esti pretaj akcepti, ke ni ne sukcesos kompreni ĉion, kion li faras. Estas tro granda la diferenco: nia limigita menso ne povas kompreni. Kelkmonata bebo krianta pro la doloro de injekto simile ne povas kompreni, ke temas pri vakcino, aŭ pri grava kuracilo, kaj nure premas sin kontraŭ la patrino ... Eble ni agadas sammaniere. Sed kiel konvinki suferanton, aŭ denaskan kriplulon, ke malantaŭ nia vivo estas dia amo, Dio ama? Jen nia defio.


  
    Atombombo
  


  Nekredantoj ofte postulas, flanke de ni kredantoj, ne nur neriproĉeblan konduton (tutprave) sed ankaŭ, ke religio ĉion ekspliku. Se religio tion ne scipovas, aŭ la klarigon oni trovas nekonvinka (ĉar la aferoj restas trans nia kompreno aŭ postulas tiom da fido, kiom kelkfoje scienco petas de siaj adeptoj, aŭ ĉar la klarigon oni rigardas nescienca), do religio estas nura opio. Sed al neniu normala homo venus en la kapon la ideo postuli, ke scienco faru la samon.


  Nu, ne ĉio opiniata de religiuloj estas kredinda (krom dogmoj); same ne ĉio farebla de sciencistoj estas farinda (la unua, kio venas en mian kapon, estas atombombo). Scienco ne havas respondojn pri ĉio ajn. Same ni di-kredantoj devas konscii, kaj konsciigi, ke kelkajn aferojn ni akceptas pro nura fido. Kaj bedaŭrinde ne ĉiuj kredantoj kapablas konvinke ekspliki, kio subtenas ilian fidon (demandu tiurilate la germanan teologon Karl Rahner). Kaj de tempo al tempo serioza sciencisto agnoskas eraron aŭ petas de ni revizii la mondkoncepton (demandu tiun intelektan giganton, Stephen Hawking, aŭ Albert Einstein). Do ankaŭ scienco ne posedas kiun ajn respondon.


  Por multaj personoj, scienco kaj religio estas du apartaj mondoj. Scienco apartenas al lumo, religio al ombro, al mallumo. Tiu, kiu apartenas al ajna religio, tute ne rajtas nomi sin klerulo aŭ humanisto. Ĉio devas esti aŭ nigra aŭ blanka. Griza koloro ne rajtas ekzisti.


  
    Alimondanoj
  


  La horizonto de scienco estas la donitaĵoj. Do la kutima sinteno en bona scienco estas pli-malpli la jena: se pri io ne haveblas donitaĵoj, pri ĉi tio ni ne povas juĝi. Punkto fina. Sed kelkaj pluiras: se pri io ne estas donitaĵoj, ĉi tio tute ne ekzistas. Laŭ tia rezonado, en la mezepoko tute ne ekzistis radioaktiveco (neniu kapablis koncepti aŭ mezuri ĝin). Nek ekzistis nanoplanedoj, hercaj ondoj, kosma radiado. Oni povus longe kotopoi. Kaj bedaŭrinde ne ekzistas scienca instrumento por „detekti” Dion aŭ por foti la animon.


  Mi multe ŝatas la sciencpopularigajn verkojn de Sagan. Se de tempo al tempo agacas min liaj kontraŭreligiaj atakoj, mi konscias, ke li estis sincera kredanto je scienco. Mi komprenas, pardonas kaj plulegas. Jen ĉio. Kiam finfine eblis spekti en mia lando lian televidserion Kosmo, mia tuta familio kvazaŭreligie sidis antaŭ la malnova televidilo, tagon post tago. Ni dividas lian revon trovi eksterteran vivon. Se gravas daŭrigi la esploradon cele al la malkovro de eventualaj alimondanoj, kiel faras la sciencistoj per la programo SETI, kvankam ĝi ŝajnas al multaj uloj tute senutila afero, same gravas la esplorado pri Dio, por multaj mem sensenca kaj senutila. Ambaŭokaze temas pri aferoj pensigaj: eĉ la plej malgranda malkovro gravas. Kompreneble (almenaŭ por ni romkatolikoj) neniel ekestos teologiaj problemoj, se iam oni trovos eksterterajn estaĵojn; aperos nur interesegaj demandoj.


  
    Gravito
  


  Aliflanke, kelkaj el niaj plej ŝatataj teorioj restas ankoraŭ teorioj, ĉar ne plene pruvitaj. Ĉiu nova teorio iel kolizias kun la antaŭaj. Tiom da fido ni bezonas por ilin akcepti (ĉar ni ne kapablas sekvi la matematikan rezonadon, aŭ ĉar la ekapero de novaj specioj postulas milionojn da jaroj, do ne sufiĉas sidiĝi kaj atendi por esti tute certaj, aŭ ĉar la modelo de nia universo ne estas finpolurita, aŭ ĉar kelkaj obstinaj faktoj ne akceptas esti enkadrigitaj en teorio), kiom por akcepti religion. Fortan fidon mi ja bezonas por sendiskute akcepti (kaj tute ne kompreni!), ke gravito deformas la spacon (kiel tio povas okazi aŭ, eĉ pli grave, kial?) aŭ imagi, ke iam, en la iamo longe for (sed en tiu momento ne ekzistis tempo, do tute ne havas sencon paroli pri „momento” aŭ pri „iam”!), la tuta materio (ege disputveka koncepto, tiu de materio) en la universo estis koncentrinta sin en sendimensian punkton kaj eksplodis (denove: kial?) laŭ leĝoj fizikaj (sed nenio ekzistis, do ankaŭ ne leĝoj!), kaj komencis aperi kaj partikloj kaj atomoj. Neeviteble krablas en mia menso la penso: kaj antaŭe?


  Eĉ nur se temus pri la argumento de Tomaso el Akvino, ke ne eblas imagi senfinan ĉenon da kaŭzoj (iam oni provis konvinki min pri tio, ke neracionalaj numeroj estas ekzemplo; sed temas pri argumento piroteknika, ne pri la samo), mi dubus. Oni metas antaŭ nin iun universon, kie ĉio, ne nur vivo, ŝuldiĝus al nura hazardo: universon supozeble (aŭ supozende, laŭ kelkaj) pulsantan de sendimensia punkto al eksplodo kaj reen, aŭ dancantan laŭ la takto de la teorio de la kordoj (se nur temus pri kaloĉajaj streĉitaj kordoj!). Kaj ĉio ĉi regule laŭ leĝoj fizikaj, kiuj tute hazarde estus ĉiam la samaj. Nu, tro da hazardo por mi.


  
    Ŝtopilo
  


  Kio gravas estas tio, ke nek teologio nek scienco ŝovu la nazon en fremdan vazon. Dio ne estas ŝtopilo nepre uzenda ĉie, kie scienco ankoraŭ havas nenion por diri, nek scienco turniĝu en religion. Al ĉiu sanktulo apartan kandelon. Plej grave: homo ne estas batalkampo por scienco kaj religio. Ili kunfluu, ne kverelu. Kaj jen, sufiĉe: ni prefere petu al la kelnero alporti du pliajn trinkaĵojn kaj parolu pri aferoj iom malpli komplikaj.


  
    Alberto GARCÍA FUMERO
  


  Spirita vivo


  EKUMENO


  Elegante ellevante


  Okazis dum la malferma ceremonio de ekspozicio en protestanta preĝejo en Speyer, Germanio, ke lernantoj de sociaj profesioj prezentis sian omaĝon al la tri abrahamidaj religioj, nome po unu tendon kun portalo en karakteriza stilo: katedralturo kun vitralo por la kristanoj, minareto kun lunduono por la islamanoj kaj sinagogofronto kun menorao (7-branĉa kandelabro) por la judoj. Kiel kutime dum tiaj solenaĵoj, oni regalis per loka palatinata vino. Sed kion proponi kiel bakaĵon?


  Oni trovis tre konvenan solvon. Kongruis al la temo de la ekspozicio ne la tradiciaj urbaj krakenoj, sed la orienta maco, „plata kuko el nefermentigita pasto, kiun la hebreoj manĝas dum la paska tempo” (NPIV). Aldoniĝis amaraj herboj, kiuj memorigu la dian popolon pri la sklava servado en Egiptio. Informe oni skribis, ke tian panon Jesuo manĝis jerusaleme en sia lasta manĝo.


  Sed kiel nomi ĝin? Al ekspozicio, kiu egale traktas la tri religiojn, ne konvenus nomi ĝin maco laŭ la judoj, nek hostia speco laŭ la kristanoj, nek arabstila frandaĵo laŭ la islamanoj. Nu, la organizantoj evitis inventi neŭtralan nocion, skribis nur la prezon. Sed ili volis almenaŭ indiki la devenlokon. Sed tio tamen kreus la samajn problemojn. Ĉu laŭe „Sankta lando”, Israelo, Palestino? Kutime germanaj protestantoj ĝis nun inklinis al la argumentoj de la palestinanoj, ĉu pro la judofobia konduto de Luther, ĉu pro la sanktalandaj aktivecoj de la samreligia imperiestro Vilhelmo la 2a. Sed tiuvespere ne estus praktike, montri tiun poraraban simpation vidalvide al judoj kaj aliaj kristanoj.


  
    Levanto
  


  La junaj socilaboristoj pruvis, ke ili bone lernis el la historio. Ne plu kristana dominado, ne porjuda kompenso post la kruelaĵoj, ne afableco al islamo, kiu laŭ iama federacia prezidanto „ankaŭ estas parto de Germanio”. Ĉu ekzistas vorto, kiu evitas montradon de prefero, neŭtrale kaj samrange traktante la partiojn? NPIV prezentas radikon kun indiko (ark.), kiu nuntempe ankaŭ en aliaj lingvoj arkaikiĝis: Laŭ la itala en Eŭropo oni nomis la orientan bordon de Mediteraneo Levante. Trafa esprimo, ĉar laŭ la okcidenta rigardo tie leviĝas la suno. Aparte tiun vorton oni reenkondukis por la priparolata okazo. La maco simple ne plu estu paska manĝaĵo de piaj judoj, kia ekzemple Jesuo estis, sed transsubstanciĝis al „tipa manĝaĵo el Levanto”. Tiel elegante oni gardis sian politikan/religian ĝustecon. Kaj tiel revenas almenaŭ unu malnoviĝinta vorto en la aktualan uzon, antaŭvideble plu konstante, ĉar ofte okazas nun kompareblaj eventoj.


  „ Ex oriente lux” – „El Levanto lumo”? Ĉu tia egaliga konduto vere pruvas profundan iluminiĝon aŭ nur supraĵan modernemon, tion montros la estonteco.


  [image: ]



  Ĉu maco aŭ levanta manĝaĵo? Foto: RITA RÖSSLER-BUCKEL


  
    Franz-Georg RÖSSLER
  


  Anoncetoj


  Retbutiko renovigita


  Retbutiko.net donas al vi multe pli da serĉ-ebloj ol antaŭe. Vi povas tuj serĉi el la adres-trabo de via foliumilo (Firefox, Chrome, Explorer, Safari ktp). Ekzemple tajpinte retbutiko.net/trovu/Steele vi tuj trovos ĉiujn verkojn de Trevor Steele, tajpinte retbutiko.net/trovu/politiko vi trovos ĉiajn verkojn pri politiko, aŭ post tajpado de retbutiko.net/trovu/internacia vi trovos ĉiujn verkojn kun la vorto „internacia” en la titolo. Elprovu tuj kiel facile tio estas!


  Naturista vivo


  Naturista vivo, la ilustrita revuo por nudistoj/naturistoj/nudnaĝantoj. Belaj koloraj fotoj. Senpaga provekzemplero. La revuo aperas 4-foje jare, sur 16 paĝoj. Internacia Naturista Organizo Esperantista. Adreso: Jozsef Nemeth, HU-8531 Ihász, Fö u. 41/5. Rete: Jozefo.nemeth@gmail.com.

